
Inatsisartut suleriaasiat § 36 naapertorlugu apeqqutegaat aallaavigalugu ogallisissiag imaattoq
matumuuna sagqummiuppara:

Kommuninik  aaqqgissuusseqqginneq  nalilersortariagalernera  pillugu  apeqqutegaat
aallaavigalugu ogallisissiag.

(Inatsisartunut ilaasortag Agqgalu C. Jerimiassen)

”Nuuk kisimi ineriartortinneqgarpoq, llulissat kisimi pinegarpoq, Qaqortoq salliunneqarpallaagaaq,
soog Sisimiut Kisimi? Uummannami tusaaneqanngilagut, Sermersuup Kangiani suneganngilagut
isiginnaartuinnaavugut, isorliunerusuniittugut inuerusagaavugut! luliarmiuusugut
ilaluarisaakatappugut, Nuummi ineriartornerput sinerissap sinneraniik kingaallassarniarnegarpoq
aasit”.

Kommunerujussuit pilersinnegareerneranni ukiut qulit gaangiunneranni
nalilersortinnegartariagalerpoq ilumut pitsaasumik aaliangernerusimanersog nunami isorartogisumi
taamak eqiterisimaneq.

Tassaasimalersimapput ajoraluartumik ullumikkut nunatsinni ogaatsit sinerissatsinni  piusut.
Isertuutiinnarnegarsinnaajunnaarpoq innuttaasutsinnut erseqgissumik ogariartuutigisariagalerparput
asuli ginegqusaarunnaarluta maani ogaluttarfimmi nunarput avissaartuussimagisut ganoq
pitsanngorsaavigisinnaanerlugu.

Maluginiagquarali uani avissaartuutsitsinerogqgiinnissaq anguniarlugu suliniutegannginnama,
innuttaasulli qgitiutillugit ganoq pitsaanegarpaamik ikinngutigiittut nunagqatigiilluta avissaartorata
maani inuusinnaanersugut.

Nammineq lluliarmiutut nassuerutigerusuppara, Qaasuitsup Kommunerisimasaa pilersinnegarmat
aqqusinigut  kataasiimagaat. Utoqgqgalinersiallit, siusinaartumik pisartagallit allarpassuillu

kommunimik akikillisaanneqartarnerat piujunnaarsimavoq. Illuanilli illogarfiit arfineg-marluk
sinneriniik Ilulissaluarnipiluunersuaq ajoraluartumik takkussimalluni, soorlulusooq illogarfik ataaseq
kisimi  ineriartortinniarnegarneranik  nipilimmik illogarfinnik  allanik  uivertitsiniaanerit

aallartissimallutik, paasinartumittaarli peqqutissagarlutik.

Tamannaannaasimanngilarli, nunatta sinnerani malunnaatilimmik atungarissaarneq
ogartussaaqatigiittumillu ingerlaneq katakkiartulersimasutut ippog. Tassami assersuusiussagaanni,
maanna Avannaata Kommuniani kommunalbestyrelsimut ginegqusaassagaanni Ilimanarmioq
Siorapalummukarniaruni 1100km sinnerlugu ungasissuseqgarpoq, pissutsillu assigiinngilluinnarlutik



inooriaatsip tungaatiguinnarluunniit, inuullu unneqgarissup Kialluunniit ~ tamanna
nassuerutigisinnaavaa, tassami ganoq ililluta tikikulanngisarput ilisimatuutut
nalunnginniarsinnaangatsigu.

Eqgartussallugulu maannattaaq piffissanngulersimannginnerpa nunatsinni illogarfiit pingaarnersaat
Nuuk nammineq kisimi immikkut kommuniusinnaangaluarnera? Tassami Kommuneqarfik
Sermersooq isigissangaanni tamat ogartussaagataanerat ataatsimoorullugu ganoq isikkogarpa?
Nunarujussuarmi inuttunngitsumiippugut, tamannalu unammillernartumik iluaquterpassuarnillu
nassatagartarpog.

Taamaattoq piviusumut nassuerutegarneq annernarsinnaagaluarluni iluaqutissanik  ganoq
nassatagarsinnaanera ginerlerluartariagarparput. Tassami ganog inooriaaseqarnerput, piffimmut
ilisimasagassuserput tamallu oqartussaagataaneranik misigititaasarnerput pileqgissinnaavarput
kommunit aaqgissuussaanerata nalilersogqginneratigut. Tassanilu nunatta kangia giviariaraanni,
giviaraannimi eqgarsaamminalaanngitsuunngilag Paamiuniik Ittoggortoormiit tungaanut 1500km
sinnerlugu ungasissusegarmata. Periarfissat nutaat ujartortariagarpagut maanna nunaggatigut nunatta
kangiani najugallit ganimut tusarniaaviginegarsinnaanissaat taasitinneqgarsinnaanermulluunniit
ammaanniarnegarsinnaanissaat.

Uanissaaq eqqarsaatingaara paaseqatigiissinnaneq pingaarnerusoq innuttaasut akornganni, misiarneq
maanna atussallugu piffissaanngilaq, Huliarmiuullungami  Ittoggortoormiininngaanneersoq
nammineq sumiorpaluutiminik naliginnaasumik oqaluppat paasiniarnera ajornakusuussagaag,
tusarnaarluarniarnartaqaaq. Takorlooreersinnaavaralumi nunatta kangianeersortaaq kitaamiusut
ogalussinnaanngikkuni  ganoq attaveqarniarnera  ajornakusoortigisinnaanersoq.  Nunatsinni
sumiorpaluut  sullinniarnegarnermi  aporfiusussaanngikkaluarpog, piviusorli  ajoraluartumik
taamaappoq.

Nunaggatigiiusugut nuannaarutigisagaara ogaraangatta ogaatsinik pingasunik
ogalussinnaasorpassuusugut, tassalu kalaallisut, gallunaatut tuluttullu. Taamaattorli uanga nammineq
isumaga annisilaassuara, nersortagaakka avanersuarmiut nunattalu kangiani najungallit,
isaasalerlugulu taasarlugu taakkuara ogaatsinik sisamanik ogalussinnaasartut, kKitaamiuusugummi
naatsorsuutigereertutulluunniit  ittarparput ~ avanersuarmiut  nunattaluunnit  kangianeersut
ogaluutissatillugit kitaamiutoorsinnaaneri, taakkuli naatsorsuutigisinnaanngikkaat uffa illuani uagut
kitaamiuusugut ogaasii atorsinnaassagigut.

Tamannalu  pillugu  kommunerujussuit ~ ganog  inissisimaneri  ullumikkut  ganimut
ogaloqgatigiissutigissallugu pingaarutegarpoq, tassami tamat ogartussaanerata aqgani tamatta
nuannaarluta pissutsinillu naammagisimaarinnilluta inuusinnaaleqqittariagaratta, ilaluarineqgarata,
ilaluarinnigata nunaqgatigiittulli tamatta immitsinnut inissaqartilluta.

Nuuk illogarfittut nunatsinni pingaarnertut inissisimavoq, tamannalu akisussaaffileeqataavortaaq
illogarfiuttaaq tamanut nunaggatigiinnut nunarput sinnerlugu Kiinnertartuunissaanut, tassami



pisortagarfiit Nuummiitillugit tamanna pissusissamisuuginnartussaammat. Kommunerujussuit
taamarsuag aggoqqginnerinik kinguneganngikkaluamik pissutsinik nalimmassaanikkut tamanna
angunegarsinnaasoq takorloornegarsinnaagaluarpoq. Nunattami kangia nammineq
kommuninngussangaluarpat, Sermersooq killermik ganoq aaqgiinissartaaq siumungaaq
takorlooreertariagarmat. Assersuutingalugu Paamiut ganoq pinegassava? Kommune Kujallermut
ilanngutissava? Suna tamaat takorlooreertariagarparput taamanikkut kommunit
kattussuunnegarnialermat  kukkunerpassuarisimasagut ilinniarfittut  pegqissiminertuunngitsoq
atorlugit  suliarilluakkamik  aaqqiisuusiorsinnaagatta  amerlanerpaat naammagisimaarlugit
atorsinnaasassaannik.

Nunarput angeqgaaq, unammillernagaag. Naalagaaffeqatigiit akornganni nunarsuullumi sinnerani
isiginegarnerput pitsaanerpaamiilernissaa tamatta anguniarlugu maani sulivugut.

Tammassi oqgallilluarisi.



